Nafarroako Parlamentuko Mahaiak, 2017ko ekainaren 26an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Laura Lucía Pérez Ruano andreak aurkeztutako gaurkotasun handiko galdera, Nafarroako Gobernuak aurreikusitako neurriei buruzkoa, finantza entitateekin beren jabetzako etxebizitzetan etxegabetzeak edo nahitaezko utzarazpenak debekatzea negoziatze aldera.

2. Nafarroako Parlamentuko Aldizkari Ofizialean argitara dadin agintzea.

3. Hurrengo Osoko Bilkuran izapidetzea.

Iruñean, 2017ko ekainaren 26an

Lehendakaria: Ainhoa Aznárez Igarza

GALDERAREN TESTUA

Podemos-Ahal Dugu talde parlamentarioari atxikitako foru parlamentari Laura Pérez Ruano andreak, Legebiltzarreko Erregelamenduan ezarritakoaren babesean, gaurkotasun handiko honako galdera hau egiten du, Nafarroako Gobernuko Ogasuneko eta Finantza Politikako kontseilariak ahoz erantzun dezan Legebiltzarreko hurrengo Osoko Bilkuran.

Zor publikoaren auditoriarako lantaldearen bidez lortu dugun informazioari esker egiaztatu ahal izan dugu zer finantza-enpresa diren Nafarroako Gobernuarekiko hartzekodunak, zer zenbateko dauden ordaintzeke eta zein diren zenbateko horiei dagozkien interesak. Interesetan soilik, eta 2018-2019 aldian mugaeguneratuko diren zorretan, Parlamentu Sozialeko teknikariek lantalde horretan adierazi zutenaren arabera, Caixak behar baino 41.968.818 euro gehiago kobratu ditu, BBVAk 37.876.750 euro, eta Bankiak 10.800,00 euro.

Gauzak horrela, eta banku horiek, diru publikoarekin erreskatatuak izateaz gain, etxegabetzeak edo nahitaezko utzarazpenak egiten jarraitzen dutenez beren jabetzako etxebizitzetan:

Nafarroako Gobernuak zer neurri aurreikusten du finantza entitate horiekin negoziatze aldera etxegabetzeak debekatzea, bai eta herritarrak behar baino gehiago ordaintzen ari diren zenbateko horien balio bereko konpentsazio-tresnak ezartzea ere, konturako ordainketa kontzeptuagatik, kudeaketa publikokoa izatera igaroko diren etxebizitzekin? ·

Iruñean, 2017ko ekainaren 26an

Foru parlamentaria: Laura Pérez Ruano

